
Hɛn nkɔnhyɛnyi dɔfo, President Thomas S. Mon-
son, akyerɛkyerɛ dɛ “asɛmpa no ne ngyinado 
ankasa no nye ɔdɔ.” 1

Ɔdɔ no ho hia tsitsir ara ma Jesus frɛɛ no “mbra no mu 
asɛm a odzi kan na ɔsõ” na Ɔsee dɛ mbra nye nkɔnhyɛfo 
nsɛm nyina sɛn do.2

Ɔdɔ nye dza yɛyɛ no wɔ Asɔr mu nyina no ne fapem 
botae. Nhyehyɛɛ biara, nhyiamu biara a yɛkã ho dɛ Jesus 
Christ esuafo no ne farbaa no ɔsɛ dɛ ofi su yi mu—osiandɛ sɛ 
yennyi ayamuyie a, “Christ no dɔ mapã no a, yɛnnsɛ hwee.3

Sɛ yɛdze hɛn adwen na hɛn akoma tse iyi ase a, sɛ yɛpaa-
mu kã hɛn dɔ ma Nyankopɔn na hɛn mfɛfo a—nna ebɛn?

Ana yeenya ayamuhyehye na ɔdɔ ama binom no, ɔnoa-
ra dɔɔsõ a? Ana yɛrepaamu akã hɛn dɔ ama Nyankopɔn na 
hɛn fipamfo hyɛ hɛn asodzii a yɛwɔ ma Nyame no mã a?

Mba Mbanyin Beenu no ho Abɛbusɛm
Jerusalem temple ho no, Jewfo asɔfompanyin nye ɔman 

mpanyimfo baa Jesus nkyɛn dɛ wɔdze N’anomu nsɛm 
rubosua No efir. Mbom, Agyenkwa no kãa hɔn asɛm bi 
dze daanee asɛm no kɔr hɔnara hɔn do.

Ɔhyɛɛ ase dɛ “Nyimpa bi wɔ mba beenu,” Egya no kɔr 
nyia odzi kan no hɔ kɛsee no dɛ ɔnkɔ nkɛyɛ edwuma wɔ 
no wenyin ture no mu. Naaso babanyin no powee. N’ekyir 
no babanyin no “nuu noho na ɔkɔree.”

Na nkyii egya no kɔr ne babanyin a otsĩa ebien no hɔ 
kɛsee no dɛ ɔnkɔ nkɛyɛ edwuma wɔ wenyin ture no mu. 

Babanyin a otsĩa ebien no maa no awerɛhyɛmu dɛ ɔbɔkɔ, 
naaso ɔannkɔ ara da.

Afei Agyenkwa no danee baa asɔfo na mpanyimfo  
no hɔ na Obisaa dɛ, “Hɔn beenu yi mu woana na ɔyɛɛ 
n’egya ne pɛ?”

Nna ɔwɔ dɛ wɔgye to mu dɛ ɔyɛ ba no a odzi kan no—
nyia ɔkãa dɛ ɔronnkɔ na ekyir no onuu noho na ɔkɛyɛɛ 
edwuma wɔ wenyin ture mu no.4

Agyenkwa no faa dɛm asɛm dze tsĩi mu kyerɛɛ nkyerɛ-
kyerɛ tsitsir bi—ɔyɛ hɔn a wɔyɛ setsie ma mbrasɛm no na 
wɔdɔ Nyame ampaara no.

Bia na iyi nye siantsir a Jesus see nkorɔfo no dɛ wontsie 
Phariseefo na akyerɛwfo no hɔn nsɛm no na mbom mma 
wonndzi hɔn fasusu do no.5 Nyamesom ho akyerɛkyerɛfo 
yinom no wɔse ara na wɔnnyɛ. Wɔdɔ dɛ wɔkasa fa nyame-
som ho, mbom awerɛhow mu ara woennhu ne tsirmpɔw no.

Ndzeyɛɛ na Hɛn Nkwagye
Adzesuadze a odzi ewiei mu kor a Agyenkwa no dze 

maa N’esuafo no mu no, Ɔkasaa kyerɛɛ hɔn faa Atsɛmbu a 
odzi ewie no ho. Wɔbɛpaapaa emumuyɛfo no efi atsene-
neefo no mu. Apapafo no benya onnyiewiei nkwa edzi; 
na wɔdze emumuyɛfo no bɔkɔ onnyiewiei ntsẽa mu.

Nna ebɛn nsonsonee na ɔda ekuw ebien no ntamu?
Hɔn a wɔdze hɔn ndzeyɛɛ kyerɛɛ hɔn dɔ no, wɔgyee 

hɔn nkwa. Hɔn a wɔannyɛ no wobuu hɔn fɔ.6 Hɛn ndzeyɛɛ 
wɔ hɛn daa daa abrabɔ mu na ɔbɛgye dase wɔ hɛn nokwar 

Ɔdɔ n’Ekyir no,  
Nna Ebɛn?

President Dieter F. Uchtdorf  
ne kasae

Ɔpamfo a Otsĩa Ebien wɔ President  
a Odzi Kan na n’Apamfo mu

nsakyeree dɛ yɛafa Jesus Christ asɛmpa no su pa na nkye-
rɛkyerɛ no.

Ewiei no, yɛpaamu kã hɛn dɔ ma Nyankopɔn na hɛn 
fipamfo ara no remma yɛmmfata nkwagye ntowdo. Osian-
dɛ, dɛ mbrɛ Jesus kyerɛkyerɛɛ no, “nyɛ obiara a ɔse me dɛ, 
Ewuradze, Ewuradze, na ɔbɔkɔ sor ahenman no mu; na 
nyia ɔbɛyɛ m’Egya a ɔwɔ sor no ne pɛ a.” 7

Ebɛnadze na Odzi Ɔdɔ ekyir?
Asɛmbisa “Ɔdɔ n’ekyir no, nna ebɛn? no mbuae no 

botum ayɛ sin na tɔɔtsen ara. Sɛ yɛdɔ Agyenkwa no ampaa-
ra a, yɛkyɛn hɛn akoma ma No na yɛnantsew wɔ osũanyiyɛ 
ananmɔn kwan no do. Sɛ yɛdɔ Nyankopɔn a, yɛbɛper dɛ 
yebedzi Ne mbrasɛm do.8

Sɛ yɛdɔ hɛn mfɛfo ampaara a, yɛtsen hɛnho dze boa 
“ehiafo na abɔbɔfo, ayarfo nye hɔn a wɔretseetsee hɔn.” 9 
Hɔn a wɔdze etuhoakyɛ yɛ ayamuhyehye ndzeyɛɛ yinom 
dze som no,10 hɔnara nye Jesus Christ esuafo no.

Iyi nye dza odzi ɔdɔ ekyir no.
Iyi nye Jesus Christ asɛmpa no ne ngyinado ankasa no.

EREKYERƐKYERƐ EFI AMANDZƐƐBƆ YI MU

President Uchtdorf kyerɛ mu dɛ Jesus Christ esuafo 
anokwafo no nye hɔn a wodua hɔn ndzeyɛɛ do dze kye-
rɛ hɔn dɔ ma No na binom no. Ɔkyerɛ hɛn dɛ “sɛ yɛdɔ 
Agyenkwa no ampaara a, yɛkyɛn hɛn akoma ma No na 
nkyii yɛnantsew osũanyiyɛ ananmɔn kwan no do.” Susu 
dɛ ibebisa hɔn a ekyerɛ hɔn adze no akwan horow a ɔdɔ 
ahyɛ hɔn nkuran ma wɔanantsew afa osuanyiyɛ anamɔn 
kwan no do. Ibotum enye hɔn akyɛ wo sũahu horow no 
akã ho. Ibotum esusu dɛ ibɔto nsa afrɛ hɔn ma wɔa-
bɔ mpaa ebisa ayamuyie na ahoɔdzen bi akã ho ama 
wɔdze ɔdɔ eedzi dwuma.

MBABUN
Irisie Mbrasɛm no na Erodɔ Binom

Sɛ yɛdwen ɔdɔ ho a, ɔtaa dɛ dza odzi kan a ɔba hɛn 
adwen mu nye cene mu akɔndɔdze, chocolate, na 

nhyiren. Mbom ɔdɔ—nokwar ɔdɔ—kɔ bun mu koraa na 
ɔyɛ etuhoakyɛdze koraa kyɛn dɛm. Jesus Christ tse-
naa ase maa hɛn na Owui maa hɛn osian No dɔ a Ɔwɔ 
ma hɛn no ntsi. Nokwar, mbrasɛm akɛse ebien no nye 
yɛbɔdɔ Nyankopɔn na yɛbɔdɔ obiara so (hwɛ Matthew 
22:36–40). Mbom yebesi dɛn botum akyerɛ binom dɛ 
yɛdɔ hɔn?

President Uchtdorf kyɛ Christ N’abɛbusɛm no a ɔfa 
mbabanyin beenu no ho, ɔbaako no a ɔyɛ edwuma ma 
n’egya na ɔbaako no a  ɔnnyɛ no. Agyenkwa no si no 
tadua dɛ babanyin kor no a ɔyɛɛ setsie ma n’egya no 
nko na ɔdɔ no nokwar mu no. Dɛmara so, sɛ yɛyɛ setsie 
ma Nyankopɔn Ne mbrasɛm a, yɛkyerɛ dɛ yɛdɔ No na 
yɛpɛ dɛ yɛsan kɔ Ne nkyɛn.

Mbom yebesi dɛn akyerɛ dɛ yɛdɔ obiara so? President 
Uchtdorf kyerɛkyerɛ ɔno so mu: “Sɛ yɛdɔ hɛn mfɛfo 
ampaara a, yɛtsen hɛnho dze boa ‘ehiafo na abɔbɔ-
fo, ayarfo nye hɔn a wɔretseetsee hɔn.’ Hɔn a wɔdze 
etuhoakyɛ yɛ ayamuhyehye ndzeyɛɛ yinom dze som no, 
hɔnara nye Jesus Christ esuafo no.”

Ntsi ber a odzi do a ibohu w’awofo, nua, anaa 
nyɛnko bi no, dwen mbrɛ ibɔsom hɔn dze akyerɛ dɔ a 
ewɔ ma hɔn no. Ɔremma ɔwo na hɔn nko nnya enyigye, 
mbom ɔbɛma w’Egya a ɔwɔ Sor no so enyi agye.

MBOFRA
Erekyerɛ Ɔdɔ

Jesus kyɛɛ egya na ne mbabanyin beenu bi ho asɛm. 
Nna egya no yɛ edwuma wɔ wenyin ture mu na 

obisaa ne mba no dɛ wɔmboa. Babanyin a odzi kan no 
see dɛ oho naaso ekyir no ɔbaa bɔboae wɔ wenyin ture 
no mu. Babanyin a otsĩa ebien no kãa dɛ ɔbɔkɔ, naaso 
ɔannkɔ ara da. Jesus kyerɛkyerɛɛ dɛ babanyin no a odzi 
kan no ne setsie no daa ɔdɔ edzi yie maa n’egya.

Fa asɛm yi yɛ ɔyɛkyerɛ! Na kyerɛw anaa drɔ ndzɛmba 
ebiasa a ibotum ayɛ dɛ akyerɛ wo dɔ ama Ɔsor Egya.

Hɛn Ɔsor Egya dze ebusua ebusua 
bɔbɔɔ adze ama wɔaakyerɛkyerɛ 

hɛn nokwar fapem wɔ ɔdɔ ehuu mu. 
President Thomas S. Monson see dɛ: 
“Bɔ wo ba n’abaw do na fua no, taa 
se dɛ, ‘Modɔ wo,’ daa kã dɛ meda wo 
ase. Mma mma nsɛnhia a ohia anoyi 
no nnsom bo nnkyɛn nyimpa no a 
ɔsɛ dɛ wɔdɔ no no.” 1

Susan W. Tanner a, nkyɛ ɔyɛ 
wiadze mfɛndzanan Young Women 
president no, kyerɛkyerɛɛ dɛ: “Hɛn 
Egya a Ɔwɔ Sor yɛ fasusu ma nhwɛ-
do a ɔsɛ dɛ yedzi do. Ɔdɔ hɛn, Ɔkye-
rɛkyerɛ hɛn, Ɔwɔ hɛnho abotar, na 
Ɔdze hɛn pɛ ahyɛ hɛn nsa. . . . Ɔtɔfa-
bi a ntsetsee, a ɔkyerɛ ‘erekyerɛkyerɛ 
no,’ wɔdan no yɛ no nkasa enyim. 
Mbofra—nye nkorɔfo a wogu mfe 
ahorow nyina mu no—dua ɔdɔ na 
nkuranhyɛ do tu hɔn suban mpon 
kyɛn ofi mfom no nhwehwɛɛ do.” 2

Elder Quentin L. Cook a ɔkã Aso-
mafo Duebien no hɔn Quorum ho no 
kãa dɛ, “Sɛ nokwar mu ara yɛbɔ ebu-
sua mpaabɔ, yɛyɛ kyerɛwsɛm adzesũa, 
ebusua ewimbir fie nhyiamu, asɔfodzi 
nhyira na yesie Ahomgyeda no a, hɛn 

Baatanyɛ yɛ Asodzi Krɔnkrɔn

mba bɛyɛ . . . ahoboa ama onnyiewiei 
fie asetsena wɔ sor a, biribiara a ɔbɔto 
hɔn wɔ wiadze a no mu yɛ dzen no, 
remmfa ho.”3

Kyerɛwsɛm a Ɔkã ho
1 Nephi 8:37; 3 Nephi 22:13; Nkye-
rɛkyerɛ na Ahyɛmudzi 93:40; 121:41

Atseasefo ho Nsɛm
Elder Robert D. Hales a ɔkã 

Asomafo Duebien no hɔn Quorum 
ho no kãa dɛ, “Nna merekenkan 
dawurbɔ krataa no na me nanaba 
banyin no kor fowee bɛdaa mo 
do. “Ber a mokɔr do kenkanee 
no metsee ne ndze dɛɛdɛw no dɛ 
ɔrekãsakasa wɔ ekyir. Hom nhwɛ 
m’ahobow ber a, mber tsiabaa ekyir 
no, ɔhom noho bɛhyɛɛ emi na kra-
taa no ntamu. Osuoo m’enyim wɔ 
ne nsamu na ɔdze no hwen faam 
medze ho, na obisaa dɛ, ‘Grandpa! 
Ana ehyɛ mu wɔ hɔ a?’

“. . . Yɛhyɛ mu wɔ hɔ no kyerɛ 
dɛ yɛtse mbabun hɔn akoma ase 
na yɛnye hɔn nya nkitahodzi. Na 
yerenya nkitahodzi no nnkyerɛ 

dɛ yɛnye hɔn ridzi nkɔmbɔ ara, 
mbom dɛ yɛnye hɔn so reyɛ adze 
abɔ mu. . . .

“Otwar dɛ yɛyɛ nhyehyɛɛ ma 
mber pa a wɔdze kyerɛkyerɛ no 
yɛmma ɔmmpa hɛnho. . . .

“. . . Morokɔ do bɔ bra no, nna 
muhu me mbabun ber mu mber 
pa a wɔdze kyerɛkyerɛ no yie, 
nkanka dza m’awofo dze maa me 
no a, wɔakã m’abrabɔ ma mayɛ 
me nyimpa ban yi.” 4

Mpaabɔ mu ara sũa adzesũadze yi na hwehwɛ dɛ ibohu dza ibɛkyɛ. Eretse “Ebusua 
No: Dawurbɔ a wɔdze ma Wiadze” ase no besi dɛn bɛma wo gyedzi wɔ Nyankopɔn mu 
enyin na woehyira hɔn a idua visiting teaching do ehwɛ hɔn do no? Ho nsɛm mbordo 
no, kɔ reliefsociety.​lds.​org.

Gyedzi, Ebusua, Mboa

Susu Iyi Ho
Dɛn ntsi na ɔdɔ na fasusu 
ndzeyɛɛ na wɔdze kyerɛkyerɛ 
asɛmpa no yie no?


